
	PRIJEDLOG



Broj: 02-11-919/21-AP-4
Datum: 19.04.2021. godine

Na osnovu člana 31. stav (1) tačka 1. Zakona o principima lokalne samouprave („Službene novine F BiH“, broj. 49/06), člana 86. Statuta Općine Zavidovići („Službeni glasnik općine Zavidovići“, broj: 5/08 i 5a/08 i 11/19) i člana 28. Odluke o izvršavanju Budžeta općine Zavidovići za 2021. godinu („Službeni glasnik Općine Zavidovići“, broj: 3/21), Općinsko vijeće Zavidovići na ___. sjednici od __.__.2021.godine, donijelo je
O D L U K U

o raspodjeli sredstava za redovnu djelatnost mjesnih zajednica u 2021. godini

Član 1.
Odlukom o raspodjeli sredstava za redovnu djelatnost mjesnih zajednica u 2021. godini (u daljem tekstu: Odluka) utvrđuju se ukupna sredstva i način raspodjele sredstava za rad mjesnih zajednica u 2021.godini.

Ukupna sredstva u 2021. godini utvrđuju se u iznosu od 60.000,00 KM.

Član 2.
Sredstva iz člana 1. stav 2. Odluke raspoređuju se mjesnim zajednicama na sljedeći način:

· 50% prema broju stanovnika iz evidencije MUP-a Odsjeka za administraciju Zavidovići,

· 40% linearno,

· 10% po udaljenosti sjedišta mjesne zajednice glavnim putnim pravcima od administrativno-upravnog sjedišta Općine.

Tabelarni prikaz raspodjele novčanih sredstava po mjesnim zajednicama, na osnovu elemenata iz stava 1. ovog člana, sastavni je dio ove Odluke. 

Član 3.
Iz raspoređenih sredstava finansirat će se redovan rad, aktivnosti, posebne finansijske obaveze i infrastrukturni projekti mjesnih zajednica.

Odobravanje sredstava će se vršiti po podnesenim zahtjevima na osnovu tromjesečnog finansijskog plana, plana aktivnosti svake mjesne zajednice i plana raspodjele po mjesnim zajednicama.

Sredstva će se doznačavati na tromjesečnom nivou u visini od 1/4 ukupno planiranih sredstava mjesnoj zajednici na godišnjem nivou prema članu 2. ove Odluke.  

Troškovi redovnog rada su: troškovi komunalnih usluga, električne energije, telekomunikacijske usluge, kancelarijskog materijala, održavanja prostorija, troškovi održavanja sjednica savjeta i administrativne usluge savjetu mjesnih zajednica.

Od odobrenih sredstava svake tranše, za redovan rad može se utrošiti do 50% doznačenih sredstava. Ostala sredstva se moraju, na osnovu plana aktivnosti i posebnih Odluka savjeta ili zbora građana, opredijeliti za aktivnosti od interesa za građane i infrastrukturne projekte samostalno ili kao učešće u projektima Općine za tu mjesnu zajednicu. 

                                                                        Član 4.
Uz zahtjev za odobravanje sredstava mjesne zajednice će dostavljati narativni izvještaj o utrošku sredstava iz prethodne tranše uz dokaze o utrošku (pravdanje) sredstava kao što su: ugovor, fiskalne račune, virmane, isplatnice i sl.

Za obaveze plaćane virmanom ili isplatnicom dostavljati odluku savjeta, narudžbenicu i račun po kojem je izvršeno plaćanje te tromjesečne izvode iz banke. 

Savjeti mjesnih zajednica koji isplaćuju naknade za prisustvo sjednicama obavezni su dostaviti dokaz o prisustvu članova savjeta i isplati naknade (tabelarni pregled) sa potpisima.

Sve mjesne zajednice su dužne, do 5. u mjesecu dostavljati zapisnike sa održanih sjednica savjeta mjesnih zajednica za protekli mjesec, potpisane od strane svih prisutnih na sjednici savjeta ili obavještenje predsjednika mjesne zajednice ukoliko sjednica za taj mjesec nije održana.

Neutrošena sredstva namijenjena za aktivnosti i infrastrukturne projekte mogu se prenijeti u naredni period, do ukazivanja potrebe za njihovo namjensko korištenje. 

Savjetima mjesnih zajednica koji ne izvrše pravdanje utroška sredstava na opisani način i ne dostave navedene akte neće se odobriti naredna tranša.

Član 5. 
Izuzetno od odredbi člana 3. stav 2. i stav 3. u slučajevima ukazane potrebe izazvane posebnim okolnostima i ranije nastalim finansijskim obavezama koje utiču na dalji nesmetan redovan rad i finansijsko poslovanje mjesnih zajednica isplata sredstava se može vršiti u drugačije utvrđenim iznosima i dinamikom ili jednokratno u visini cijelog Raspodjelom utvrđenog godišnjeg iznosa sredstava za određenu mjesnu zajednicu. 

Odobravanje sredstava na način iz prethodnog stava će se vršiti na osnovu akata Općinskog načelnika prema opravdanim zahtjevima mjesnih zajednica.
Član 6.

U slučaju nemogućnosti samostalnog finansijskog poslovanja pojednih mjesnih zajednica, Općina može iz ukupno opredijeljenih sredstava za određenu mjesnu zajednicu vršiti plaćanje računa komunalnih usluga i drugih potreba neophodnih za funkcionisanje mjesne zajednice.

Član 7.
U slučaju promjene broja mjesnih zajednica, vršit će se preraspodjela u okviru planiranih sredstava za finansiranje mjesnih zajednica u Budžetu općine Zavidovići za 2021. godinu.

Član 8.
Ova Odluka stupa na snagu prvog narednog dana od dana objavljivanja u „Službenom glasniku Općine Zavidovići“, a primjenjivat će se za 2021. godinu.

                                                                                            PREDSJEDAVAJUĆA  

                                                                                            OPĆINSKOG VIJEĆA

                                                                                       mr. iur. Erna Merdić Smailhodžić 
O B R A Z L O Ž E N J E
PRAVNI OSNOV DONOŠENJA ODLUKE 
U članu 31. stav 1. tačka 1. Zakona o principima lokalne samouprave, navedeno je:
“Sredstva za rad mjesne zajednice, odnosno drugog oblika mjesne samouprave su:
1) mjesne zajednice imat će prihode srazmjerne ovlaštenjima predviđenim zakonom i statutom;”
U članu 86. Statuta Općine Zavidovići, navedeno je:
„Sredstva za rad mjesnih zajednica, odnosno sredstva za obavljanje poslova koji su iz samoupravnog djelokruga Općine preneseni ili povjereni mjesnim zajednicama obezbjeđuju se u budžetu Općine.

Mjesna zajednica može osigurati prihode za obavljanje svojih poslova i iz:

· sredstava samodoprinosa,

· sredstava za usluge koje svojim aktivnostima ostvari,

· sredstava od imovine i imovinskih prava,

· sredstava od pomoći, poklona pravnih i fizičkih lica,
· i druga sredstva.

Općinsko vijeće će posebnom odlukom utvrditi kriterije i ukupnu visinu sredstava u budžetu Općine za rad i funkcionisanje mjesnih zajednica, kao i kriterije za podjelu tih sredstava na mjesne zajednice, te način i uvjete korištenja tih sredstava.“

U članu 28. Odluke o izvršavanju Budžeta općine Zavidovići za 2021. godinu, navedeno je:

„Sredstva utvrđena u Razdjelu 102 Glava 10202 Budžeta pozicija „Transfer mjesnim zajednicama“ koriste se za redovan rad MZ-a, a na osnovu akata koje donosi Općinsko vijeće.“ 
RAZLOZI  ZA DONOŠENJE ODLUKE
Neupitna društvena potreba organizovanja i efikasnog funkcionisanja mjesnih zajednica u skladu sa Zakonom o principima lokalne samouprave i Statutom Općine Zavidovići, realizuje se u praksi, između ostalog donošenjem i ove Odluke.

Odredbe Prijedloga Odluke su utvrđene na osnovu ranije uočenih potreba za povremeno drugačiji model finansiranja rada mjesnih zajednica posebno kada imaju teškoće u radu zbog blokiranih računa ili izmirenja poreskih obaveza. Predviđena mogućnost isplate većeg iznosa od planirane tranše ili cjelokupnog godišnjeg iznosa za određenu mjesnu zajednicu, omogućila bi realizaciju sporazuma o izmirenju duga, izmirenje poreskih i drugih ranije nastalih finansijskih obaveza koje daljim prolongiranjem stvaraju dodatno kamatno opterećenje mjesnih zajednica.

Smanjenje broja tranši olakšava, pojeftinjuje i ubrzava administartivno-finansijsko poslovanje mjesnih zajednica.

Polazeći od navedenog, a u skladu sa odredbama člana 86. stav 1. Statuta Općine Zavidovići i usvojenim Budžetom općine Zavidovići za 2021. godinu, pripremljena je ponuđena Odluka.  

U prilogu akta dat je tabelarni pregled udaljenosti mjesnih zajednica u kilometrima od Zavidovića i broja stanovnika mjesnih zajednica prema podacima MUP-a Zeničko-dobojskog kantona - Odsjek za administraciju Zavidovići.
FINANSIJSKA SREDSTVA POTREBNA ZA SPROVOĐENJE ODLUKE
Za sprovođenje ove Odluke planirana su sredstva u Budžetu općine Zavidovići za 2021. godinu, u iznosu od 60.000,00 KM.
Predlaže se Općinskom vijeću da usvoji ponuđenu Odluku.
                                                                                                OPĆINSKI NAČELNIK

  Dr. sci. Hašim Mujanović

Obradila: _______________
                  (Selma Ćatić) 

Kontrolisao: ________________ 
                    (Idriz Alihodžić)

	                               TABELA 1




RASPODJELA SREDSTAVA ZA RAD MJESNIH ZAJEDNICA U 2021. GODINI

(član 2. Odluke)
	RB
	MJESNA ZAJEDNICA
	LINEARNO

40 %
	PO BROJU STANOVNIKA

50 %
	PO UDALJENOSTI

10 %
	UKUPNO

	1.


	ASIM  ČAMDŽIĆ
	1.142,86 KM
	4.027,20 KM
	-
	5.170,06KM

	2.


	KLEK
	1.142,86 KM
	3.515,70 KM
	-
	4.658,56 KM

	3.


	BRANIOCI GRADA
	1.142,86 KM
	2.655,45 KM
	-
	3.798,31 KM

	4.


	DUBRAVICA
	1.142,86 KM
	1.343,70 KM
	74,40 KM
	2.560,96 KM

	5.


	DOLINA-ALIĆI
	1.142,86 KM
	934,95 KM
	173,60 KM
	2.251,41 KM

	6.


	PAŠIN KONAK
	1.142,86 KM
	2.377,20 KM
	372,00 KM
	3.892,06 KM

	7.


	MEĆEVIĆI
	1.142,86 KM
	1.035,70 KM
	124,00 KM
	2.302,56 KM

	8.


	VOZUĆA
	1.142,86 KM
	1.447,20 KM
	644,80 KM
	3.234,86 KM

	9.


	RIBNICA
	1.142,86 KM
	690,45 KM
	768,30 KM
	2.601,61 KM

	10.


	MAOČA
	1.142,86 KM
	226,20 KM
	967,20 KM
	2.336,26 KM

	11.


	RUJNICA
	1.142,86 KM
	1.307,70 KM
	297,60 KM
	2.748,16 KM

	12.


	KOVAČI
	1.142,86 KM
	3.399,45 KM
	173,60 KM
	4.715,91 KM

	13.


	BREZIK
	1.142,86 KM
	991,95 KM
	272,30 KM
	2.407,11 KM

	14.


	KRIVAJA-SMAILBAŠIĆI
	1.142,86 KM
	359,70 KM
	421,60 KM
	1.924,16 KM

	15.


	GOSTOVIĆ
	1.142,86 KM
	2.413,95 KM
	248,00 KM
	3.804,81 KM

	16.


	DONJI GOSTOVIĆ
	1.142,86 KM
	826,95 KM
	124,00 KM
	2.093,81 KM

	17.


	LOVNICA
	1.142,86 KM
	1069,95 KM
	198,40 KM
	2.411,21 KM

	18.


	MAHOJE
	1.142,86 KM
	292,20 KM
	446,40 KM
	1.881,46 KM

	19.


	DOLAC
	1.142,86 KM
	95,70 KM
	198,40 KM
	1.436,96 KM

	20.


	STIPOVIĆI
	1.142,86 KM
	460,95  KM
	173,00 KM
	1.776,81 KM

	21.


	KRIVAJA
	1.142,86 KM
	527,70 KM
	322,40 KM
	1.992,96 KM

	
	U K U P N O
	24.000,00 KM
	30.000,00 KM
	6.000,00 KM
	60.000,00 KM


* Napomena: 1 stanovnik = 0,75 KM (50% po broju stanovnika)   
                      1 kilometar = 24,80 KM (100% po udaljenosti)    

